
ТЭМА: ПАЎТАРЭННЕ СКЛАДАНЫХ ПЫТАННЯЎ АРФАГРАФІІ                            
МЭТА: актуалізаваць і сістэматызаваць веды школьнікаў па асноўных правілах арфаграфіі; удасканальваць уменне свядома аналізаваць уласнае і чужое пісьмовае маўленне з пункту погляду адпаведнасці яго арфаграфічным нормам; абуджаць жаданне вучняў папаўняць свой лекікон, засвойваць новыя словы і іх формы; выхоўваць культуру калектыўнай і самастойнай працы, удасканальваць навык самакантролю і самакарэкцыі.
АБСТАЛЯВАННЕ: карткі, табліцы, ацэначныя лісты 

ХОД УРОКА

1. АРГАНІЗАЦЫЙНА-МАТЫВАЦЫЙНЫ ЭТАП

Стварэнне праблемнай сітуацыі. Вучням прапануецца наступны тэкст аб’явы з інтэрнэта: “ Інтэрнет-магазіну “Мілленіўм” патрабуеца мэнэджэр па продажах. Кандзідат на пасаду павінен мець вышэйшую адукацыю, валодаць лідэрскімі якасцямі, мець вопыт работы на інтэрнет-прасторы. Узрост – ад васемнацацці да трыццацці гадоу. Рэзюме і фотографію дасылаць на эляктронны адрэс магазіна да 31 мая 2016 года”.   
Гутарка:

· Што вы можаце сказаць пра змест гэтай аб’явы?

· Ці часта мы сустракаемся з памылковымі напісаннямі?

· Чаму так адбываецца?

· Што неабходна зрабіць для таго, каб не сумнявацца ў выбары той або іншай арфаграмы?

· Ці можаце адразу выправіць памылкі ў тэксце аб’явы?

· Назавіце тэму нашага занятка.

2. МЭТАВЫЗНАЧЭННЕ

А) Вучням прапануюцца асноўныя паняцці, на якія будзе звернута ўвага на ўроку. Яны павінны адзначыць ўмоўнымі знакамі ступень валодання правілам: “+” – ведаю дасканала; “+ -“ – ведаю, але неабходна паўтарыць; “!” – ёсць праблемы; “0” – не ведаю:
	
	правапіс галосных о, э, а (у тым ліку ў запазычаных словах)

	
	правапіс галосных е, ё, я (у тым ліку ў запазычаных словах)

	
	правапіс мяккага знака і апострафа (у тым ліку ў запазычаных словах)

	
	правапіс у, ў ( у тым ліку ў запазычаных словах)

	
	правапіс складаных слоў


Б) Пастаноўка задач кожным вучнем.
3. АПЕРАЦЫЙНА-ПАЗНАВАЛЬНЫ ЭТАП

А) Арганізацыя работы па паўтарэнню і сістэматызацыі неабходнага вучэбнага матэрыялу. Работа па “Навуковых станцыях” (5, у адпаведнасці з заяўленымі пытаннямі. Гл. вышэй). Адпаведна фарміруецца 5 груп. У кожнай з іх у залежнасці ад пытання вылучаюцца “лідары”  - вучні, якія паставілі знак “+” у табліцы насупраць правіла. Задача “лідара”: растлумачыць правіла астатнім членам групы, аргнізаваць кантроль і карэкцыю выкананых заданняў. На працу на кожнай станцыі кожнай групам адводзіцца да 6 хвілін. Кожнаму вучню выдаецца  “Ацэначны ліст”, дзе будуць фіксавацца балы за выекананыя заданні:

АЦЭНАЧНЫ ЛІСТ
	балы
	станцыі 

	
	правапіс галосных о, э, а  ў запазычаных словах

	
	правапіс галосных е, ё, я

	
	правапіс мяккага знака і апострафа 

	
	правапіс у, ў 

	
	правапіс складаных слоў


Заўвага: 2 балы, калі выканана без памылак, 1 бал – 2 памылкі, 0.5 бала  -  3 – 4 памылкі, 0 балаў – больш за 4 памылкі.
Б) РАБОТА Ў ГРУПАХ НА СТАНЦЫЯХ:
СТАНЦЫЯ “ПРАВАПІС ГАЛОСНЫХ О, Э, А ў запазычаных словах”

ЗАДАННІ: 1) Паўтарыце правіла самастойна (с.249)/або паслухайце “лідара”. 2)  Выканайце практ.224. 3) Праверце сябе па ключы. 4) выставіце адпаведны бал ў ацэначны ліст. 4) рухайцеся на наступную станцыю.
СТАНЦЫЯ “ПРАВАПІС ГАЛОСНЫХ Е, Ё, Я”.

ЗАДАННІ: 1) Паўтарыце правіла самастойна (с.249, практ 225)/або паслухайце “лідара”. 2)  Выканайце заданне (на картцы): устаўце е,ё або я ў дадзеных словах: м..дзв..дз..няты, с..мсот, вос..мсот, васьмідз..сяты, с..мнаццаты, тяс..ча, зав..зь, пам..ць, с..ржант, кал..ндар, у кал..ндары, св..тло, высв..тліць, дз..сятка.

3) Праверце сябе па ключы. 4) выставіце адпаведны бал ў ацэначны ліст. 4) рухайцеся на наступную станцыю.

СТАНЦЫЯ “ПРАВАПІС МЯККАГА ЗНАКА І АПОСТРАФА”

ЗАДАННІ: 1) Паўтарыце правіла самастойна (падручнік 5 класа, с. 21)/або паслухайце “лідара”. 2)  Выканайце практ.226. 3) Праверце сябе па ключы. 4) выставіце адпаведны бал ў ацэначны ліст. 4) рухайцеся на наступную станцыю.
СТАНЦЫЯ “ПРАВАПІС У, Ў”

ЗАДАННІ: 1) Паўтарыце правіла самастойна (с.250)/або паслухайце “лідара”. 2)  Выканайце практ.228. 3) Праверце сябе па ключы. 4) выставіце адпаведны бал ў ацэначны ліст. 4) рухайцеся на наступную станцыю.

СТАНЦЫЯ “ПРАВАПІС СКЛАДАНЫХ СЛОЎ”

ЗАДАННІ: 1) Паўтарыце правіла самастойна (падручнік 5 класа, с.136)/або паслухайце “лідара”. 2)  Выканайце практ.231. 3) Праверце сябе па ключы. 4) выставіце адпаведны бал ў ацэначны ліст. 4) рухайцеся на наступную станцыю.

4. КАНТРОЛЬНА-РЭФЛЕКСІЙНЫ ЭТАП

     А) Пасля заканчэння працы па станцыях, групы на працягу 2 хвілін абмяркоўваюць вынікі працы: якія заданні выкананы найлепш, якія тыповыя памылкі дапушчаны, прычыны памылак, заробленыя балы. 
   Б) Выступленне “лідараў” груп са “справаздачай”.

   В) Зварот да тэксту аб’явы, карэкцыя памылак.

   Г) Выстаўленне адзнак за ўрок з каменціраваннем.

5. ДАМАШНЯЕ ЗАДАННЕ:  

   - Падабраць па 3-5 прыкладаў на кожнае з правіл, якія паўтараліся на ўроку, з экзаменацыйнага зборніка, растлумачыць напісанне (ІІ узровень);

- Знайсці ў інтэрнэце (сацыяльныя сеткі і да т.п.) тэсты (словы) з парушэннем арфаграфічных нормаў (ІІІ узровень).

- паўтарыць правілы пастаноўкі знакаў прыпынку пры аднародных і адасобленых членах сказа (усім).

6. ІНТЭРАКТЫЎНЫ ПРЫЁМ “Пытанне ў капелюшы”:

 - найбольш простым для мяне было заданне на станцыі...

- найбольш складаным для мяне было заданне на станцыі...

- мне ўсё спадабалася, але...

- хачу пажадаць сваім аднакласнікам...

- эпіграфам да сённяшняга ўрока я б узяў (ла) словы М.Багдановіча: “.....”.

